
CONCELLO DE
SANTIAGO

ALEGACIÓNS DO GRUPO MUNICIPAL DE COMPOSTELA ABERTA AO ANTEPROXECTO DE
AMPLIACIÓN DO HOSPITAL CLÍNICO DE SANTIAGO, PUBLICADO NO BOLETÍN OFICIAL DA
PROVINCIA O 24 DE SETEMBRO DE 2021

Jorge Duarte Vázquez, con DNI 32769893E, e domicilio na Rúa da Trindade 5, baixo en Santiago de

Compostela, en representación do Grupo Municipal de Compostela Aberta, do que forma parte coma

concelleiro electo do Concello de Santiago de Compostela, así como Comisión Informativa de
Urbanismo, Infraestruturas, Vivenda, Medio Ambiente, Medio Rural e Servizos presenta o seguinte

escrito:

ANTECEDENTES

1. O pasado 24 de setembro de 2021 publicouse no BOP de A Coruña o inicio do proceso

de Información pública do Anteproxecto de ampliación do Hospital Clínico Universitario

de Santiago de Compostela, CHUS, presentado pola Consellería de Sanidade o 15 de

Xullo ante o Concello de Santiago de Compostela.

2. Dado que o proxecto é desconforme coas determinacións do planeamento urbanístico

vixentes no ámbito, a súa tramitación desenvólvese a través do procedemento regulado

pola Lei 3/2016, que abriga ao Concello de Santiago de Compostela a someter o

proxecto a este trámite de información pública, previamente á emisión do
correspondente informe do Concello sobre os intereses locáis afectados,

3, Na actualidade, o CHUS amosa carencias de carácter asistencial que esixen esta

ampliación, tal e como se xustifica no anteproxecto de ampliación e as que se lies da

cumprida resposta con esta ampliación.

4, Ademáis, desde o mesmo momento da construción do complexo hospitalario, hai case

20 anos, o Hospital sofre graves carencias en materia de accesibilidade e

estacionamento. O Clínico serve a unha área sanitaria de cerca de 400.000 persoas, das

que a maioría viven fóra do núcleo urbano da cidade, polo que a súa mobilidade vese
condicionada nunha gran maioría dos casos á utilización de vehículo privado.

5. Tendo presente que as claves da mobilidade teñen que pasar pola defensa do transporte

público en xeral, neste caso o desprazamento en vehículos particulares pode estar

xustificado ante a falta de transporte público desde moitos puntos da área sanitaria e

sobre todo debido á necesidade, en moitos casos, de desprazar a doentes que requiren

acompañamento ata o propio hospital,

6. Este problema de aparcadoiro vense soportando desde a apertura do Hospital, polo que

o estacionamento e circulación na parcela do CHUS é totalmente caótica e mesmo

complica a accesibilidade das persoas usuarias, especialmente daquelas con

dificultades de mobilidade que se achegan ao Clínico polos seus propios medios.

7, O propio Plan Funcional para a ampliación do Hospital Clínico, aprobado pola Xerencia

da Xestión Integrada da Área de Santiago do SERGAS, sinala que "a ampliación

prevista para o Hospital Clínico debido a súa localización implica a supresión dalgunhas

prazas de aparcamento en superficie. O que vén a reducir un recurso xa escaso de por

s; no Hospital Clínico (...)E por ¡so que, aínda que dentro do proxecto de ampliación non

está prevista a construción de áreas de aparcamento, sí deberá terse en conta a futuro

unha solución global para este sen/izo",

8. Malia este informe, a resolución destes problemas de aparcadoiro e de mobilidade non

ten sido unha prioridade para a Xerencia da área Hospitalaria ata o día de hoxe, e a

situación veríase totalmente agravada de levar adiante este proxecto de ampliación tal e

como está formulado na actualidade,

9. Fronte a iso, o Concello de Santiago aprobou no pasado mandato o estudo de detalle

dunha parcela municipal situada na contorna do Hospital Clínico, na que se podería
construir un aparcadoiro dunhas 500 prazas distribuidas en tres plantas, e cunha praza

pública en superficie que pedería servir de conexión peonil co hospital.

10. Que existen posibilidades a estudar, que ademáis deberían ser incluidas neste Plan

Funcional, como é o caso do ámbito do SUD 9-10 Estrada de Vigo-Chouchiños, que

podarían recoller a previsión de realizar novos espazos de estacionamento para resolver

os problemas anteriormente mencionados.

Por todo o anaterio e á vista do anteproxecto presentado para información pública, e dentro do prazo
legalmente establecido, presentamos as seguintes

ALEGACIÓNS:

• O proxecto de ampliación non cumpre os parámetros de reservas de prazas de

aparcamento para usuarias, e tampouco introduce ningunha nova área de

estacionamento soterrado interior ou próxima ao edificio hospitalario que resolva os

problemas actuáis e que se verán agravados coa ampliación do CHUS.

Ademáis, e de forma máis xeral, amplíase a ocupación na parcela, incumprindo os

parámetros do planeamento vixente e reducindo drásticamente a área libre de

edificación do 30% actual ata un 20%; e non se toma ningunha medida para ganar

espazo peonil que facilite a accesibilidade,

Por todo iso, faise necesario que o anteproxecto de ampliación do Hospital Clínico
recolla de forma clara unha solución global para a construción de áreas de aparcamento

que lie deán servizo ao equipamento sanitario, tal e como recomenda o propio Plan

Funcional para a ampliación do Clínico aprobado polo SERGAS,

Estas áreas de estacionamento deben ser públicas e de xestión pública, garantindo
prezos asequibles para as persoas usuarias, e deben asegurar a comunicación directa

co propio edificio do hospital para facilitar o acceso as persoas usuarias con maiores

dificultades ou en situación sanitaria máis grave.

Santiago de Coippostela, 25 de outubro de 2021

Jorge-Büarfe Vázquez GRUPO MUNICIPAL

Concelleiro do Grupo Municipal de Compostela Aberta

